
Annotatsiya. Maqolada tijorat banklari faoilyati davomida yuzaga kelishi mumkin bo’lgan

risklar, ularni boshqarish, minimallashtirish yondashuvlari tahlil etilgan. Muallif tomonidan

risklarni tagsimlash, limitlash, kutilmagan xarajatlarni qoplash masalalari ko’rib chigilgan.
Shuningdek, zaxiralash orqali risklarni minimallashtirish kabi yondashuv taklif etilgan.

Kalit so’zlar: risk va uning turlari, diversifikatsiya, zaxiralash, limitlash, risklarni

boshgarish, minimallshtirish.

Annomayusa. B cmamve npoamanuzuposamvl pucKku, KOmMopvle MO2ym 603HUKAMb 6

npoyecce OesIMENIbHOCMU KOMMeEpPYecKux OanKkos, a makxice Memoobl UX YApasieHus u

MUHUMU3AYUY. Aemopom paccmompenvl B0NPOCHl PACHPeOeNeHUs PUCKO8, YCMAHOBIEHUS

JUMUMOB U NOKPbIMUSL HENnpeodBUOeHHbIX pacxo0os8. Kpome moeco, npeodnosicen nooxoo
MUHUMUZAYUU PUCKOB ROCPEOCMBOM (hOPMUPOBAHLUSL Pe3ePBO8.

Knrouesvie cnosa: puck u e2o 6uovl, ousepcuguxayus, pezepsuposanue, IUMUmMupo8anue,

Vhpaegienue puckamu, MUHUMUSAYUSL PUCKOS.

TYPES OF RISKS IN BANKING ACTIVITIES AND THEIR EFFECTIVE
MANAGEMENT

Ishniyazov Otabek Bakhodirovich
Independent PhD Researcher,
Faculty of Banking Accounting and Audit
Tashkent State the University of Economics
E-mail: otabek_144@mail.com
ORCID: 0009-0005-2536-7807
Abstract. This article analyzes the risks that may arise during the operations of commercial
banks, as well as the approaches used for their management and mitigation. The author examines
issues related to risk allocation, the establishment of limits, and the coverage of unexpected
expenses. In addition, the article proposes the use of provisioning (reserve formation) as an
approach to minimizing risks.
Keywords: risk and its types, diversification, provisioning, limit setting, risk management,
risk mitigation.

Kirish

Xalgaro arenalarda yuz berayotgan geosiyosiy muammolar jumladan, Yevropadagi
Rossiya — Ukraina, Yaqin Sharqdagi AQSH, Isroil — Eron hududidagi keskinlik, Afg‘oniston —
Pokiston o‘zaro salbiy munosabatlari natijasida jahon moliya bozorida keskin o‘zgarishlar yuz
bermoqda. Xususan, 2025 yilda savdo siyosati noaniqliklari bo‘yicha muhokamalar gamrovining
ortishi savdo siyosati noaniqlik indeksini (Trade Policy Uncertainty (TPU) Index) o‘sishida o‘z
ifodasini topdi. Bunda, savdo tariflarining tiklanishi ta’sirida iqtisodiy o‘sishning pasayishi
bo‘yicha xavotirlar mavjud . 2025 yilda jahon noaniqlik (World Uncertainty Index WUI) indeksini
o‘sishi xalgaro miqyosda mavjud noaniqliklar to‘g‘risidagi iqtisodchilarning xavotirlari yuqori
ekanligidan dalolat bermoqda. Global miqyosda asosiy xavotirlar fokusi savdo siyosatidagi
noaniqliklarga o‘zgarmoqda. Bu esa, o‘z navbatida, 2025 yil yakuni bo‘yicha geosiyosiy xatar
(Geopolitical Risk (GPR) Index) hamda jahon iqtisodiy siyosat noaniqlik (Global Economic
Policy Uncertainty, GEPU) indekslarini pasayishida namoyon bo‘ldi. Mazkur geosiyosiy keskinlik
va noaniqliklar O‘zbekiston moliya tizimga ta’sir etmay qolmaydi va bunda iqtisodiyot dvigateli
bo‘lgan tijorat banklarining moliyaviy barqarorligini ta’minlash, yuzaga kelishi mumkin bo‘lgan
risklarni oldini olish va bartaraf etish o‘ta dolzarb masala hisoblanadi.

“Risk” atamasini har kim turlicha talqin etadi. Ayrim insonlar uni tavakkalchilik deb atasa,
ayrimlar zarar ko‘rishning ehtimoli va yana ba’zi insonlar uni xavf sifatida ko‘rishadi. Aslida esa,
risk — bu noma’lum natijalar va ko‘rilishi mumkin bo‘lgan zararlarni oz ichiga olgan vaziyatni
anglatadi. Risk, biror qaror yoki harakatni amalga oshirishda yuzaga kelishi mumkin bo‘lgan
jjobiy yoki salbiy natijalarning ehtimolini o‘rganadi. Riskni baholashda, o‘zgaruvchanlik,
ehtimollar va ehtimoliy oqibatlar inobatga olinadi.

Moliyaviy riskni boshqarish — bu tashkilotlarda moliyaviy xizmatlardan kelib chiqadigan
turli xil risklarni aniglash, boshqarish va ularni kamaytirishdir. Tijorat banklarida ham risklar katta
ahamiyatga ega bo‘lib, ular bank faoliyatiga bevosita yoki bilvosita ta’sir o‘tkazadi. Xalqaro bank
amaliyotining hozirgi rivojlanish bosqichida tijorat banklari faoliyatida risklarning ortib
borayotgani kuzatilmoqda. Bu esa bank risklarini baholash va boshqarish tizimlarini
takomillashtirish, shuningdek, ularga qo‘yiladigan talablarni kuchaytirishni talab qilmoqda.
Tijorat banklarida riskni yaxshi boshqara olmaslik nafagat bankning o‘ziga, balki ularning
mijozlari bo‘lmish yuridik va jismoniy shaxslarning mablag‘lariga ham oz ta’sirini ko‘rsatmay
golmaydi. Bunga yaqqol misol qillib 2008-yilda yuz bergan jahon moliyaviy-igtisodiy inqirozini
keltirib o‘tishimiz mumkin. O‘zbekiston Respublikasining Birinchi Prezidenti I.A. Karimov
e’tirof etganlaridek, "bu inqiroz Amerika Qo‘shma Shtatlarida ipotekali kreditlash tizimida ro‘y
bergan tanglik holatidan boshlandi. So‘ngra bu jarayonning miqyosi kengayib, yirik banklar va
moliyaviy tuzilmalarning likvidlik, ya’ni to‘lov qobiliyati zaiflashib, moliyaviy inqirozga aylanib
ketdi. Dunyoning yetakchi fond bozorlarida eng yirik kompaniyalar indekslari va aksiyalarning
bozor qiymati halokatli darajada tushib ketishiga olib keldi. Bularning barchasi, o‘z navbatida,
ko‘plab mamlakatlarda ishlab chigarish va iqtisodiy o‘sish sur’atlarining keskin pasayib ketishi
bilan bog‘liq ishsizlik va boshqa salbiy oqibatlarni keltirib chiqardi"[1].

Bundan tashqari, valyutalarning keskin oshib borishi ham valyuta riski muammosining
kuchayishiga sabab bo‘lmoqda. Bu esa 0‘z navbatida tijorat banklarida risk sohasini kuchaytirish
muhim ahamiyat kasb etishini ta’kidlab o‘tadi.

Adabiyotlar sharhi

Bank risklarini boshqarish va uni bartaraf etish muammolari bir qator xorijlik va mahalliy
olimlar tomonidan o‘rganilgan.

Xususan, ingliz tilida olib borilgan tadqiqotlarda V.Acharya, E.Altman, S.Arya, M.Chiuri,
T.Dangl, M.Ferreira, P.Kupiec, S.Oppong, J.Wu tomonidan qator ilmiy yondashuvlar ishlab
chigilgan va asoslab berilgan. Masalan, J.Vu rivojlanayotgan mamlakatlar iqtisodiyotidagi
noaniqliklar va bank riskining o‘zaro bog‘ligligi kabi jihatlarni o‘rgangan. B.Chai va boshqalar
bank xizmatlarining bank faoliyat olib borishiga bo‘lgan ta’sirini baholab berishgan. V.Acharya

esa likvidlik riskini baholashda aktivlarning qiymatining ahamiyatini baholagan. Rossiyalik
olimlar bank faoliyatida risklarni yuzaga kelishining o‘ziga xos xususiyatlarini tadqiq etishgan.
Jumladan, V.Kravsov, O.Lavrushin, Y.Chaykina, A.Maxota [2] tadqgiqotlarda bank risklarining
konseptual asoslari va uning vujudga kelishi sabablari, moliyaviy risklarning alohida jihatlari
borasida ilmiy xulosalarni ishlab chiqqan. Sh.Abdullayeva, B.Berdiyarov, N.Jumayev,
B.Izbosarov, N.Karimov, Z.Mamadiyarov, M.Maxmudova, M.Mo‘minova, E.Muminova,
D.Nafasov, T.Raxmatov, R.Sultanov, G.Tashmuxamedova, M.Tojiyev, D.Toshpulatov kabi
o‘zbekistonlik olimlar bank risklarining turli jihatlarini tadqiq etishgan va o‘zlarining ilmiy
xulosalarini asoslab berishgan. Prof. N.Karimov o‘zining doktorlik dissertatsiyasida tijorat
banklarida risklarning vujudga kelishi va ularning investitsion loyihalar bilan bog‘liq ekanligini
ifodalab beradi. Dots. M.Maxmudova tomonidan TIF Milliybank va AT Asakabank faoliyatiga
doir bo‘lgan moliyaviy risklarni baholagan va o‘zining ilmiy xulosalarini asoslab bergan.
Keltirilgan tadqiqotlarda banklarda moliyaviy risklarning vujudga kelishi va ularning o‘ziga xos
jihatlari tadqiq etilgan va ilmiy yondashuvlar ishlab chiqilgan bo‘lsada, O‘zbekistonda bank kredit
risklarini ekonometrik va stress-test modellari asosida bir vaqtda baholashga qaratilgan ilmiy
yondashuvlar ishlab chigilmagan. Shu boisdan, mazkur tadqiqotni amalga oshirish dolzarblik kasb
etadi.

Tadqiqot metodologiyasi

Mazkur magqolada tijorat banklarida uchrashi mumkin bo’lgan risk turlarini baholashda
tagqoslama tahlil, statistik tahlil, qiyoslash, ilmiy abstarktsiyalash, analiz, sintez kabi tadqiqot
usullaridan foydalanilgan.

Tahlil va natijalar

Tijorat banklari faoliyatida risk moliyaviy barqarorlikka ta’sir qiluvchi muhim omil
hisoblanadi. Banklar kutilmagan zararlardan himoyalanish va moliyaviy barqarorlikni saqlash
uchun risklarni samarali boshqarish strategiyalarini ishlab chiqishlari kerak. Ushbu strategiyalar
banklarning uzoq muddatli muvaffaqiyati va barqarorligini ta’minlash uchun muhimdir. Bank
faoliyati moliyaviy operatsiyalarning murakkabligi va xilma-xilligi tufayli turli risklarga duch
keladi. Ushbu risklar banklarning moliyaviy barqarorligiga turlicha ta’sir ko‘rsatadi.

Bank faoliyatidagi risk odatda investitsiya yoki moliyaviy operatsiyaning kutilgan natijaga
erishmaslik yoki kutilganidan ko‘proq natijaga erishish ehtimolini bildiradi. Ushbu risklarni
boshqara olmaslik banklarning daromadliligi, aktivlari va obro‘siga salbiy ta’sir qilishi mumkin.
Banklar pulni samalarali aylantirish va boshqarishda asosiy rol o‘ynashi sababli, ortiqcha riskga
borish katta moliyaviy yo‘qotishlarga olib kelishi va mahalliy hamda global iqtisodiyotning
sekinlashishiga yoki hatto to‘xtashiga sabab bo‘lishi mumkin. Banklarda risklarni boshgarish
jarayoni bankning operatsion yoki investitsion qarorlaridan kelib chiqadigan salbiy voqealar
ehtimolini aniglash, baholash va kamaytirishni oz ichiga oladi. Bu jarayon aynigsa banklar uchun
juda muhimdir, chunki ular boshqalarning pullarini yaratish va boshqarish mas’uliyatini o0z
zimmasiga oladi. Bank sohasida risklarni boshqarish jarayoni odatda olti asosiy komponentdan
iborat:

Aniqlash.

Baholash va tahlil qilish.
Minimallashtirish.
Monitoring.

Hisobot berish.

Ushbu komponentlarni birgalikda va muntazam ravishda takrorlash banklar uchun
maksimal darajada himoya ta’minlashga imkon beradi. Shuning uchun ham “sezilarli
tavakkalchiliklarning o‘z vaqtida aniqlanishi, baholanishi, monitoring qilinishi va ular bo‘yicha
hisobot tayyorlanishi, nazorat qilinishi hamda mazkur tavakkalchiliklarning kamaytirilishini

ta’minlash” [3] Ofzbekiston Respublikasining Banklar va banklar guruhlarining
tavakkalchiliklarni boshqarish tizimiga doir talablar to‘g‘risidagi nizomida tijorat banklaridagi
Risk departamenti vazifalariga kiritib o‘tilgan. Bundan tashqari, ushbu departament har oy bank
boshqaruviga har chorakda esa kuzatuv kengashiga bank tavakkalchiliklari to‘g‘risida hisobot
taqdim etishi lozim.
Tijorat banklari faoliyatida risklar turli tumanligi bois ular bir nechta turlarga bo‘linadi:
1. Kredit riski
2. Operatsion risk
3. Moliyaviy risk
Kredit riski. Bu risk turi moliyaviy riskning bir turi hisoblansada, bank uchun muhim
ahamiyat kasb etgani uchun alohida risk turi sifatida qayd etilyapti. Kredit riskining eng oddiy
ta’rifi bankning mijozga kredit sifatida pul mablag‘larini berishda duch keladigan tavakkalchiligi
va garzning qaytarilmaslik ehtimolidir. Bu holat bankning moliyaviy majburiyatlarini bajarishga
mo‘ljallangan aktivlar miqdorini kamaytirishi mumkin. Shuningdek, asosiy qarzni to‘liq foizlari
bilan birgalikda undirishga yo‘naltirilgan chora-tadbirlar bank uchun qo‘shimcha xarajatlarni
keltirib chigaradi. Bank uchun kredit riskini kamaytirishi uchun ikki muhim faktorni hisobga olish
lozim. Birinchidan, bankning umumiy moliyaviy holatini hisobga olish kerak. Ikkinchidan,
potentsial kredit mijozning kredit tarixini, joriy moliyaviy holatini va umumiy moliyaviy xatti-
harakatlarini to‘liq tahlil qilishi kerak. Quyida biz banklarning kredit riskini boshqara olishini
muammoli kreditlarining tendensiyalari orqali ko‘rib tahlil qilishimiz mumkin.

1-jadval®
Muammoli kreditlarning jami kreditlardagi ulushi

Muammoli kreditlarning jami kreditlardagi
Ne Bank nomi ulushi
2023 2024 2025
1 O‘zmilliybank 3,0% 3,1% 3,0%
2 O‘zsanoatqurilishbank 2,8% 2,2% 2,8%
3 Agrobank 3,8% 3,8% 4,9%
4 Asaka bank 4,6% 4,4% 4,5%
5 Xalq banki 11,9% 7,6% 4.2%
6 Biznesni rivojlantirish banki 3,9% 8,9% 8,5%
7 Mikrokreditbank 4,8% 6,0% 4,6%
8 Aloga bank 2,0% 1,5% 1,9%
9 Turon bank 2,6% 2,3% 2,8%
10 | Ipoteka bank 2,5% 4,7% 10,2%
11 | Kapital bank 1,2% 1,4% 4,5%
12 | Hamkor bank 0,6% 0,6% 1,7%
13 | Ipak yo‘li bank 1,9% 2,1% 1,5%
14 | Orient Finans bank 0,6% 0,3% 0,2%
15 | Invest Finans bank 0,6% 1,1% 1,4%
16 | TBC bank 2,1% 1,9% 2,1%
17 | Davr bank 1,6% 0,6% 1,9%
18 | Anor bank 2,5% 2,0% 2,4%
19 | Trust bank 3,8% 2,0% 3,4%
20 | Tenge bank 7,3% 2,6% 2,3%
21 | Asia Alliance bank 1,4% 1,5% 2,0%
22 | O‘zKDB bank 0,0% 0,0% 0,0%
23 | Ziraat bank 2,9% 2,2% 3,3%

25 https://cbu.uz/uz/statistics/bankstats/2 123869/

24 | Universal bank 1,9% 3,0% 1,1%
25 | Hayot bank 0,0% 0,0% 0,0%
26 | Garant bank 7,7% 4,7% 14,8%
27 | Madad Invest bank 19,9% 13,2% 24,1%
28 | Poytaxt bank 0,0% 2,3% 0,0%
29 | AVO bank 0,0% 0,0% 12,5%
30 | Apex bank 0,0% 0,0% 0,0%
31 | Oktobank 71,6% 85,2% 0,0%
32 | Yangi bank 0,0% 0,0% 8,7%
33 | Uzum bank 0,0% 0,0% 0,0%
34 | Smart bank 0,0% 0,0% 0,0%
35 | Eron Soderot bank 3,7% 17,6% 6,6%
36 | Evroosiyo bank 0,0% 0,0% 0,0%

1-jadvalda tijorat banklarida muammoli kreditlarning jami kreditlardagi ulushi
tasvirlangan. Ushbu ko‘rsatgichni minimallashtirishga erishgan banklarni sanab o‘tadigan bo‘lsak,
ular Xalq banki, Tenge bank hamda Saderat bank bo‘lib 3 yil davomida ularda muammoli
kreditlari umumiy kredit hajmiga nisbatan kamaygan. Ammo bu ko‘rsatgich Ipoteka bank, Garant
bank hamda Madad Invest bankda sezilarli darajada oshgan. Banklarning umumiy holatini
ko‘radigan bo‘lsak, 4,8% (2023), 5,3% (2024), 3,9% (2025) bu ko‘rsatkich 2025-yilda
kamayganini ko‘rishimiz mumkin.

Operatsion risk. Operatsion risklar bankning kundalik faoliyatidan kelib chiqadigan
risklarni ifodalaydi. Masalan, bank xodimlari ehtiyotsizlik oqibatida yoki qasddan xatoga yo‘l
qo‘yishi mumkin. Ushbu xatolarni tuzatish bank uchun qo‘shimcha xarajatlarga olib kelishi
mumkin, bu esa vaqt va pul yo‘qotishiga olib keladi. Xuddi shunday, agar bankda ATM
infratuzilmasi yetarli bo‘lmasa, uning tizimlari ishlamay qolishi va mijozlarga ko‘rsatilayotgan
xizmatlarda uzilishlarga olib kelishi mumkin. Operatsion riskning yana bir ko‘rinishi
kiberxavfsizlik bo‘lib, kiberjinoyatchilar bankning ragamli tizimlariga muvaffaqiyatli hujum
qilish ehtimolini ko‘rsatadi. Operatsion xatarlarni yumshatish uchun ekspert xodimlarni yollash va
ularning bankning biznes jarayonlari va axloqiy madaniyati bo‘yicha yetarli darajada o‘qitilishini
ta’minlash juda muhimdir. “Yangi texnologiyalarni qo‘llash va yangi ma’lumotlardan foydalanish
operatsion risklarni boshqarishni  yaxshilashi mumkin.”[4] Bundan kelib chigadiki,
texnologiyadan foydalangan holda bank mijozlari hisobini avtomatlashtirishni amalga oshirish
inson xatolarini kamaytirishga yordam beradi.

Moliyaviy risk — bu moliyaviy yo‘qotishlar yoki kutilgan natijalarga erishmaslik ehtimoli
bilan bog‘liq xavf. U banklar uchun turli shakllarda namoyon bo‘lishi mumkin hamda quyidagi
turlarga bo‘linadi:

Likvidlik riski. Likvidlik bilan bog‘lig muammolar bank o‘z aktivlarini tezda naqd pulga
aylantira olmaganida yuzaga keladi, bu esa kreditorlar yoki mijozlar oldidagi qisqa muddatli
majburiyatlarni bajarmaslikka olib keladi.

Bozor riski tizimli risk deb ham ataladi. Bu bank investitsiyalariga salbiy ta’sir ko‘rsatishi
mumkin bo‘lgan hodisaning ehtimoli. Bu holat bitta sanoatdagi bitta muammodan kelib chiqishi
mumkin, masalan, 2008-yilda butun dunyoni tezda iqtisodiy inqgirozga olib kelgan AQSh uy-joy
bozorining qulashi kabi. Milliy yoki xalqaro iqtisodiy tanazzul, siyosiy beqarorlik yoki tabiiy
ofatlar kabi muammolar ham bozor riskini oshirishi mumkin. Bundan ko‘rinib turibdiki, bankning
investitsiya portfelini diversifikatsiya qilish bozor riskini kamaytirishda foydali bo‘ladi.

Foiz riski — bu moliyaviy bozorlarda foiz stavkalarining o‘zgarishi natijasida kompaniya,
bank yoki investorlarning moliyaviy holatiga salbiy ta’sir qilish ehtimolini bildiradi.

Banklar risklarni boshqarishni ustuvor vazifa sifatida belgilashi kerak, chunki ular har kuni
duch keladigan turli muhim risklarni nazorat qilish va oldindan bartaraf etishda doimo bir qadam
oldinda bo‘lishlari zarur. Banklarda risklarni boshqarish faqat qonunchilikka rioya qilish bilan

cheklanmaydi. Ular moliyaviy, operatsion hamda kredit riskini kuzatib borishi kerak. Ushbu
risklarni nazorat qilish kuchli va moslashuvchan bank risklarni boshqarish dasturini talab etadi.
Risk va daromad bir-biri bilan bevosita bog‘liqdir. Shunday ekan, agar bank riskni 0‘z zimmasiga
olmasa, bu uning daromadlariga bevosita ta’sir qiladi. Shu sababli, har qanday biznes rivojlanishi
va foyda keltirishi uchun tavakkalchilikka qo‘l urishi lozim. Ammo bu fagat batafsil o‘rganish,
ta’sirni baholash, risklarni boshqarish bo‘yicha siyosat ishlab chiqish va amalga oshirish,
shuningdek, tegishli risklar, tizimlar va ularni kamaytirish siyosatini uzluksiz nazorat gilishdan
keyin amalga oshirilishi kerak. Quyida banklarda risk-menejmentning bir nechta asosiy usullari
va yondashuvlari keltirilgan:
1. Riskdan qochish. Riskdan qochish usulida banklar xavfli bo‘lgan loyihalar yoki

faoliyatlardan butunlay voz kechishni tanlaydi.

2. Diversifikatsiya. Diversifikatsiya usulida bank asosiy biznes faoliyatidan tashqari
boshqa turdagi faoliyat bilan ham shug‘ullanishni tanlaydi. Bu yondashuv bir biznesdagi riskni
kamaytirib, boshqga faoliyatlar orqali yo*qotishlarni qoplash imkonini beradi. Ammo bu faqat katta
va tajribali banklar uchun amalga oshiriladigan usuldir, chunki u kop resurs va bilim talab etadi.

3. Riskni transfer qilish. Banklar riskni tashqi tomonlarga o‘tkazishni tanlashi mumkin.
Bunga sug‘urta orqali erishiladi, ya’ni sug‘urta kompaniyalari bankning risklarini to‘lov evaziga
0°‘z zimmasiga oladi.

4. Riskni saqlash. Ushbu yondashuvda banklar risklarni o‘zlarida saqlaydi va risk yuzaga
kelganda yo‘qotishlarni qoplash uchun yetarli zaxiralarini yaratadi.

5. Riskni bo‘lishish. Riskni bo‘lishish yondashuvi banklarning ma’lum darajadagi
risklarni o‘zida saqlab qolishi, lekin riskning belgilangan darajadan oshgan qismi uchun uchinchi
tomonga murojaat qilishi orqali amalga oshiriladi. Bu uchinchi tomon sug‘urta kompaniyalari yoki
derivativ shartnomalar bo‘lishi mumkin.

Banklar uchun har bir risk-menejment usuli o‘ziga xos ustunlik va cheklovlarga ega. Shu
sababli, samarali risklarni boshqarish strategiyasi turli usullarni birlashtirish asosida tuzilishi

lozim. Banklar o‘zlarining risk darajasini baholab, mos yondashuvni tanlash orqali nafaqat
yo‘qotishlarning oldini olishlari, balki barqaror rivojlanishni ham ta’minlashlari mumkin.

Xulosa

Bugungi kunda risk sohasi, uni samarali boshqarish moliya sektorlarida dolzarb
masalalardan biriga aylanib bormoqda. Risk — bu har qanday biznes va faoliyat jarayonining
ajralmas qismi bo‘lib, u nafaqat ehtimoliy yo‘qotishlarni anglatadi, balki to‘g‘ri boshqarilsa, yangi
imkoniyatlarni ham yaratishi mumkin. Ayniqgsa, moliyaviy risklarni boshqarish barqarorlik va
iqtisodiy rivojlanish uchun hal qiluvchi ahamiyatga ega.

Bugungi raqobatbardosh va tezkor o‘zgaruvchan muhitda risklarni minimallashtirish
o‘rniga, ularni boshqarish va ulardan oqilona foydalanish dolzarb strategiyaga aylanmoqda.
Banklar uchun risklarni boshqarishning asosiy maqsadi bozor barqarorligini ta’minlash, moliyaviy
yo‘qotishlarni kamaytirish va uzoq muddatli foydani oshirishdan iborat.

Banklarda samarali riskni boshqarish nafaqat ichki jarayonlarning mustahkamlanishini,
balki butun moliyaviy tizimning barqarorligini ta’minlashda muhim rol o‘ynaydi. Bu jarayonda
yuqori rahbariyatning qaror qabul qilishda risk tahlillari natijalariga asoslanishi, barcha
xodimlarning riskni boshqarish tamoyillarini to‘liq tushunishi va qo‘llashi alohida ahamiyat kasb
etadi. Bundan tashqari, mustaqil auditlar va zamonaviy boshqaruv tizimlari banklarning riskka
nisbatan mustahkam pozitsiyasini oshirishda hal giluvchi omil bo‘lib xizmat qiladi. Shu sababli,
riskni samarali boshqarish banklarning o°sishi va rivojlanishini ta’minlovchi asosiy omillardan biri
hisoblanadi. Tegishli huquqiy bazani yaratish va banklarning risklarni boshqarish amaliyotlarini
gonunchilik talablaridan yuqoriga ko‘targan holda rivojlantirishi mamlakat iqtisodiy
barqarorligini ta’minlashda muhim ahamiyatga ega. Shunday qilib, banklar nafaqat o‘z

manfaatlarini, balki umumiy iqtisodiy rivojlanishni ham qo‘llab-quvvatlaydi. Riskni to‘g‘ri
aniqlash hamda riskni samarali boshqarish iqtisodiyot va moliyaviy barqarorlik uchun juda
muhimdir. Banklar o‘z faoliyatida moliyaviy risklarni boshqarish tizimlarini joriy etish orqali
nafaqat potentsial yo‘qotishlarni kamaytiradi, balki barqarorlikni va foydalilikni oshiradi.
Zamonaviy riskni boshqarish usullari va texnologiyalarini qo‘llash, statistik modellar yordamida
kredit risklarini baholash, shuningdek, bozor risklarini kuzatish va hisobot qilish bank sektorining
samaradorligini oshirishga yordam beradi.

Banklar nafaqat qonuniy talablar doirasida, balki ushbu doiradan chiqib, o‘z ehtiyojlari va
strategiyalariga mos riskni boshqarish yondashuvlarini ishlab chigmoqda. Mustaqil auditlar va
riskni boshqarish bo‘yicha yetakchi tizimlar tashkil etish banklarni raqobatbardosh muhitda
kuchliroq qiladi. Shuningdek, samarali riskni boshqarish qaror qabul qilish jarayonlariga
integratsiya qilinishi kerak. Barcha bank xodimlari, aynigsa rahbariyat, riskni boshqarishning
ahamiyatini to‘liq tushunib, uni amaliyotga tatbiq etishi lozim. Natijada, risklarni boshqarish orqali
banklar o‘z daromadlarini oshirish, xarajatlarni kamaytirish va o‘z pozitsiyalarini mustahkamlash
imkoniyatiga ega bo‘ladi.

Umuman olganda, risklarni boshqarish nafaqat moliyaviy barqarorlikni ta’minlaydi, balki
iqtisodiy rivojlanish va kelajakdagi o‘sish uchun muhim asos bo‘lib xizmat qiladi. Shu sababli,
riskni boshqarishga texnologik innovatsiyalarni jalb etish va bu borada malakali kadrlarni
tayyorlash bugungi kunning asosiy ustuvor vazifalaridan biri hisoblanadi.

